
  
 

 

www.kondaira.com 
Historia Materialak: 

Testu historikoak

 
 

Foruen Legea (1839) 
 
 

Bergarako itunaren ondorioz Foruak Espainia konstituzionalaren baitan nolabait 
gordetzeko legea egin zuten Madrileko Gorteek. Foruak mantentzen ziren, baina 
batasun konstituzionalaren menpe, eta erreformatzeko eginbeharrarekin. Lege anbiguo 
honek Foruei bizitza berri bat ahalbidetu zien garai liberalean, Foralitate Berria izeneko 
epealdia abiatuz, 1839tik 1876ra arte iraun zuena gorabeherekin. 
 

 
Isabel II Andreak, Jainkoari eta Espainiako Monarkiaren Konstituzioari esker 
Espainietako Erregina denak eta beraren adingabetasunean haren Ama Gorena 
Maria Cristina de Borbon Erregina alargunak, Erresumaren Erregina Gobernatzaile 
gisa: honako hau ikus eta uler dezakezuen guztioi, jakizue: Gorteek dekretatu eta 
Guk berretsi egin dugula ondokoa: 
 
1. artikulua: Hiru Euskal Probintzien eta Nafarroaren foruak berresten dira, 
Monarkiaren batasun konstituzionalari kalterik egin gabe. 
 
2. artikulua: Gobernuak, horretarako aukera izan bezain laster, eta aurretik Hiru 
Euskal Probintziak eta Nafarroa entzunda, aipaturiko foruetan ezinbestez egin behar 
den aldaketa proposatuko die Gorteei, probintzia haien interesak eska dezakeen 
bezala eta Nazioaren eta Monarkiaren Konstituzioaren interes orokorrarekin 
uztartuz. Bitartean behin-behineko eran erabakiko dira gerta daitezkeen zalantzak 
eta zailtasunak, azaldu den modu eta adieran, horren berri Gorteei emanez. 
 
Beraz, epaitegi, justizia, buru, gobernadore eta gradu eta maila guztietako gainerako 
agintari zibil, militar eta elizakoei agintzen diegu honako lege hau bere atal guztietan 
gorde eta gordearaz, konpliaraz eta betearaz dezatela. [...] 
 

Nik, Erregina Gobernatzaileak. [Erreginaren eskuz sinaturik dago] 
 

Madril, 1838-10-25.1 

                                                 
1 [Testu honen iturria: EHUra sartzeko 1999/2000 ikasturteko hautaproba. Oro har EHUk egindako euskarazko itzulpenari segitu 
zaio, baina, bertan zeuden akats batzuk emendatzeko, Kondaira taldeak pasarte batzuen itzulpena birmoldatu du jatorrizko 
(gaztelaniazko) testuaren arabera]. 


